
РЕФЕРЕНДУМ

Мариягъа - 
сыйлы ат 

РФ-ни спорт министри Ви-
талий Мутко бу кюнледе Со-
чидеги «ЮГ СПОРТ» Юг фе-
деральный спорт арада къы-
ралны женгил атлетикадан 
жыйымдыкъ командасы бла 
тюбешгенди. Шёндю спорт-
чуланы анда юйрениу-жарау 
сборлары бардырыладыла.

Виталий Леонтьевич атлетле 
эм аланы тренерлери бла да 
ушакъла бардыргъанды эм 
кёп болмай Сопотда ётген 
дунияны чемпионатында бий-
икге секириуде чемпион атны 
алгъан жерлешибиз Мария 
Кучинагъа «Спортну сыйлы 
устасы» деген ат аталгъанына 
шагъатлыкъ этген удостовере-

нияны бергенди.

ТАППАСХАНЛАНЫ Аминат.

 АХМАТЛАНЫ Илиясны къызы Мариямгъа 
– «Эльбрусские новости» газетни редакциясы» 
къырал казна учрежденияны малкъар тил бёлю-
мюню таматасына

КАНУКОВА Зарина Саадуловнагъа –«Кабар-
дино-Балкарская правда газет» къырал казна 
учрежденияны баш редакторуну орунбасарына- 
«Горянка» газетни баш редакторуна,

Биринчиси, кеси да эм къыйын 
жол – ол лифтлеге тынгылы ремонт 
этиудю. Алай аланы багъасы учуз 
тюйюлдю: бири бюгюнлюкде 1,5 
миллион сом турады. Тёрт подъезди 
болгъан юйге уа алты миллион сом 
къоратыргъа керекди. Хайырланы-
учула коммунальный тёлеулеринде 
«тынгылы ремонт» деген статья бла 
бир айгъа хар квадрат метр жашау 
журтла ючюн беш сом тёлейдиле. 
Жангы лифтни багъасын жылла бла 
жыйып турургъа тюшерикди. Алай 
ол шёндю окъуна бузулуп эсе уа?

Экинчи амал – лифтни юйден 
кетерип къояргъа. Ол оноу женгил 
болгъанына не хапар. Аны бла кви-

   Къабарты-Малкъар Республиканы къырал саугъалары бла 
саугъалауну юсюнден

  Къабарты-Малкъар Республиканы Башчысыны
У К А З Ы

  Ишлеринде жетишимле болдургъанлары эм кёп 
жылланы бет жарыкълы уруннганлары ючюн 

Къабарты-Малкъар Республиканы Сыйлы 
грамотасы бла саугъаларгъа 

ЗЕУШЕВА Тамара Амдулькеримовнаны –Чегем 
муниципальный районну жер-жерли администра-
циясыны контроль-ревизия бёлюмюню таматасын,

 «Къабарты-Малкъар Республиканы сыйлы 
журналисти» деген ат атаргъа

«Къабарты-Малкъар Республиканы культура-
сыны сыйлы къуллукъчусу»

ДОДУЛАНЫ Таубийни къызы Асягъа –«Эль-
брус» издательство» къырал казна учрежденияны 
директоруну орунбасарына

ПЕРЕГУДА Наталья Васильевнагъа – сабийлеге 
къошакъ билим берген «Къабарты-Малкъар Респу-
бликаны Прохладный шахар округуну жер-жерли 
администрациясында искусстволаны сабий шко-
лу» муниципальный билим бериу учрежденияны 
директоруна,

«Къабарты-Малкъар Республиканы эл 
мюлкюню  сыйлы къуллукъчусу»

ДОЦЕНКО Надежда Дмитриевнагъа – Май рай-
онну баш ветеринар врачына-  «Къабарты-Малкъар 
Республиканы ветеринария управлениясы» къырал 
казна учрежденияны Май районда филиалыны 
къырал ветеринар инспекторуна.

   

Къабарты-Малкъар Республиканы Башчысыны 
къуллугъун болжаллы халда толтургъан                                                                                                                     Ю.КОКОВ

Нальчик шахар, 2014 жылда 5-чи мартда, №66-УГ

Россей Фдерацияны жыйым-
дыкъ командасы, Сочиде бо-
шалгъан Паралимпиадада  битеу 
да 80 майдал алып, оюнланы 
тарыхында рекорд тохташдыр-
гъанды. Аны бла командабызны 
эсебинде 30 «алтын», 28 «кю-
мюш» эм 22 доммакъ майдал 
барды. Алгъынны рекордну 1984 
жылда Австрияда бардырылгъан 
оюнлада ол жерли спортчула 
тохташдыргъан эдиле.  Битеу да 
ала 70 майдал алып, аладан 34 
«алтын» болгъанды.   

Б е л г и л е р ч а д ы ,  с л е д ж -
хоккейден бизни командабыз 
быллай эришиулеге биринчи 
кере къатышып «кюмюш» ал-
гъанын.  Ала финалда жаланда 
американлылагъа 1:0 эсеп бла 
хорлатхандыла.

Бу темагъа кёре бек алгъа 
докла д бла да сёлешгенди 
КъМР-ни Жамауат палатасыны 
председатели Пшикан Таов сё-
лешгенди.

-Хурметли коллега ла,  биз 
белгилеген проблема бюгюн-
люкде бек магъаналыды эм  
аны тамамлау а  баш борчладан 
бириди. Аны палатаны член-
лери алгъаракълада бир къа-
уум жууаплы адамла бла да 

Ишчи усталыкъланы алгъыннгы даражаларын 
къалай бла къайтарыргъа амал барды?

сюзгендиле,-деп  башлагъанды  
сёзюн ол. 

Республиканы халкъ мюлкюн 
аягъы юсюне этерикле - ишчи 
адамладыла. Бусагъатда Къа-
барты-Ма лкъарда ишлеген 
предприятиялада уруннганла-
ны элли беш процентини жыл 
санлары алтмыш бешден ат-
лагъанладыла. Ол тамблагъы 
кюнню юсюнден къайгъыра 
эсек, профессионал-техника 

билим берген окъуу юйледе   
специалистлени хазырлаугъа  
эс бурургъа, алада тийишли 
онгла къураргъа  кереклисин 
чертгенди докладчы. «Арт 
бир ненча жылны ичинде  
ишчи усталыкъланы даража-
лары тюше баргъанды, алагъа 
кёз къарам тюрленнгенди. 
Ата-анала окъуна сабийле-
рине: «Сен врач, экономист, 
юрист,  къуллукъчу болур-
гъа керексе»,-деп, ол оюмну 
сингдиредиле.  Ахча ларын 
къоратып, ол усталыкълагъа   
окъутадыла.   Аланы алгъан-
ланы  асламы иш тапмай  
къыйналадыла»,-дегенди.

Лифтигиз тохтап къалгъан эсе...
Жашау журт-коммунальный мюлкде болгъан пробле-

мала бизни республикада эм саулай къыралда да бирча-
дыла дерге боллукъду. Кёп фатарлы юйлени юслеринден 
айтханда, алада бегирекда лифтле эски бола баргъанла-
рын белгилерге тийишлиди. 

Техника регламентни излемлерине кёре, лифтлени 25 
жылдан кёп хайырланыргъа жарамайды. Ол а бизге не 
затны юсюнден айтады: жууукъ кезиуледе быллай юй-
лени асламысында жашагъанла аласыз къалыргъа бол-
лукъдула, нек дегенде мекямланы кёбюсю 1985 жылгъа 
дери ишленнгендиле. Алайды да, бу проблемадан къалай 
къутулургъа боллукъду? 

танциядан лифтни хайырланыу бла 
байламлы тёлеуле да кетедиле. Алай 
бешинчи этаждан бийикде жашагъ-
анла бу оноуну дурус кёрюрлеми? 
Бютюнда пенсиячыла неда жаш 
анала, сакъатла… Аны бла бу да тюз 
оноу болмагъаны баям болады.

Лифт сунмай тургъанлай бузулмаз 
ючюн, аны техника болумуна аллын-
дан окъуна заманында кёз-къулакъ 
болургъа керекди. Бу жумушланы 
тийишли организацияла тамамлай-
дыла. Лифтлени битеу агрегатларын 
сынап, тинтип бошагъандан сора 
аны ол белгиленнген 25 жылдан 
артыкъ хайырланыргъа боллугъуна 
бла болмазлыгъына жууап бере-

диле ала. Диагностика да хакъсыз 
этилмейди. Аны бир лифт ючюн 
орталыкъ багъасы 20 минг сомдан 
башланады.

Правительствону бегими бла 
лифтлени жангыртыу ишле тынгы-
лы ремонтха саналадыла. Аланы 
алышыргъа кереклисини оноуун ол 
юйде жашагъанла барысы да жый-
ылып алай этедиле. Ахчаны да хар 
бири да береди, юйню мюлкюнде 
къаллай юлюшю болгъаннга кёре 
(ст. 158 ЖК РФ). Мында дагъыда 
белгилерге керекди: лифтни алы-
шындырыр ючюн, ахчаны юйню 
биринчи этажында жашагъанла да 
тёлерге керекдиле.

Нальчикни администрациясындан 
билдиргенлерине кёре, бюгюнлюк-
де шахарда 453 лифт барды. 2008 
жылдан бери 174-сю жангыртыл-
гъанды. Былтыр энтта да 75-син 
алышындырыргъа кереклисине 
заявка берилген эди. Саулай ре-
спубликада уа лифтлени бешден 
бирини бошала турады хайырланыу 
болжаллары, 8,4 процентинде уа ол 
да къалмагъанды.

ОМАРЛАНЫ Мурат.

1  Россей                 30    28  22    80
 
2  Германия             9      5     1     15

3  Канада     7      2     7     16

4  Украина                5      8     11    24

5  Франция    5      3     4     12

6  Словакия             3      2      2     7

7  Япония                 3      1     2      6

8  АБШ                     2      7     9     18

9  Австрия    2      5     4     11

10 Великобритания   1      3     2     6

Майдалланы эсеплери

Паралимпиада оюнлада командабыз Паралимпиада оюнлада командабыз 
тарых рекордну тохташдыргъандытарых рекордну тохташдыргъанды

Оюнланы ахырында майдал-
ланы санына иги къошумчу-
лукъну лыжачыларыбыз этген-
диле. Шабат кюн, эр  кишилени 
арасында,  лыжалада сюелип 
10 кимлометрге чабып бар-
дырылгъан эришиуледе биз-
ни спортчуларбыз битеу алчы 
жерлени алгъандыла. Солуу 
кюн а, спортну ол тюрлюсюнде  
5 километрге чабыуда Анна 
Миленина финишге биринчи 
келгенди. Дагъыда аллай бир 
узунлукъгъа барыууда кёзлери 
осал кёргенлени арасында биз-
ни къызларыбыз Елена Ремизо-
ва, Михалина  Лысова эм Юлия 
Будалеева  финишге бири-бири 
ызындан келгендиле эм битеу 
майдалланы къытхандыла. Эр 
кишилени арасында 10 километ-

рге сюелип чабышыууда Ста-
нислав Чохлаев да «кюмюш» 
къоллу  болгъанды. 18-чи мартда Нальчикде 

Абхазия майданда Украинаны 
къарындаш халкълары жанлы-
ланы митинги боллукъду. Аны 
КъМР-ни жамауат организа-
циялары бла профессионал 
союзлары къурайдыла. 

Митинг ге  республиканы 
жамауаты, тюрлю-тюрлю жыл 
санлары, усталыкълары да 
болгъан адамла,  Уллу Ата 
журт урушну ветеранлары, 
жамауат эм дин организаци-
яланы келечилери, жаш тёлю 
да кёп санда къатышырыкъды 
деп,алай белгиленеди. Ол 17 
сагъат 00 минутда башла-
нырыкъды.

Документни биринчи пун-
ктунда бу жарым айырыкам 
жалынчакъсыз эркин къырал 
–Къырым Республика - бол-
гъаны, анда Севастополь ша-
харгъа энчи статус берилге-
ни тохташдырылгъанды. Алай 
Севастопольну шахар совети 
тюнене Россейге энчи субъек-
тча-федеральный даражалы 
шахарча- кирлигини юсюнден 
оноу этгенди. Депутатла ша-
харны Координация Советини 

Къырым жалынчакъсыз къырал 
болгъанын тохташдыргъанды

башчысы Алексей Чалыйге Рос-
сей бла тийишли келишимге къол 
салыргъа эркинлик бергендиле.

«Къырым Республика баш-
ха къыра лла бла ха лларын 
тенгликни,мамырлыкъны, огъ-
урлу къоншулукъну мурдорунда 
эмда къыралланы араларында 
политика,экономика,культура 
жаны бла бирге ишлеуню битеу 
дунияда да къабыл кёрюлген 
жорукъларына кёре къураргъа 
мурат этеди. Къырым Республика Бирикген Миллетлени Организа-

циясын, дунияны битеу къырал-
ларын  Къырымны халкълары 
кеслери ыразылыкълары бла къу-
рагъан жалынчакъсыз къыралны 
къабыл кёрюрге чакъырады»,-
деп айтылады парламентни 
бегиминде.

Тюненеден бери жарым айы-
рыкамны жеринде Украинаны 
законодательствосу жюрюмей-
ди, Баш Раданы эм Украинаны 
башха къырал органларыны 
2014 жылда 21-чи февральдан 
сора чыгъарылгъан оноулары 
толтурулмайдыла. Ол къыралны 
башха законлары уа Къырымны 
жеринде «республиканы кеси-
ни тийишли норматив актлары 
чыгъарылгъынчы» жюрютюл-
люкдюле.

Украинаны къыра л орган-
ларыны Къырымны жеринде 
ишлери тохтатыладыла. Аланы 
полномочиялары,ырысхылары 
эм ахчалары республиканы къы-
рал органларына кёчедиле.

«Гражданланы эмда экономика 
ишни бардыргъан субъектлени 
эркинликлерин бла праволарын 
жалчытыр муратда» Украинаны 
сюдлери Къырым Республикада 
алыкъа ишлерикдиле. Алай аланы 
Украинаны законодательствосун 
Къырымны жеринде хайырланыу 
бла байламлы оноулары тюнене 
къабыл этилген бегимге чюйре 
келмезге керекдиле. Къырымны 
жеринде огъаргъы сюд орган-
лагъа республиканы жеринде бла 
Севастополь шахарда болгъан 
аппеляция сюдле саналадыла.                                    

Украинаны къарындаш 
халкълары жанлы 
болгъаныбызны 
кёргюзтейик!

Сёз асламысында жартылыкъланы юсюнден баргъанды
Тырныаууз шахарны жеринде 

абаданыракъ промышленность 
предприятие болуп жангыз  «Къаб-
малкъгипс» ООО-ду. Бусагъатда 
аны техника жаны бла жангыртыу  
бошала турады. Былтыр ол 20 
миллион сом  багъасы продукция 
чыгъаргъанды.

Ол шартланы Тырныауузну ад-
министрациясыны башчысы Жап-
пуланы Руслан жер-жерли само-
управпленияны шахар Советини 
бу кюнледе болгъан сессиясында 
юлгюге келтиргенди.  2013 жылда 
социально-экономика айнытыуну 
эсеплерин чыгъара, ол  къурулушда 

болум махтарча тюйюл эсе да, Мусу-
каев орамда кёп къатлы  юй ишлене 
турады, анга оюлургъа къоркъуулу 
мекямлада жашагъанла кёчерик-
диле, дегенди. 

-Ол план бла былтыр жылны ахы-
рында хайырланылыргъа берилирге 
керек эди, алай тюрлю-тюрлю чу-
румла, сылтаула бла иш артха созул-
гъанды. Энди уа къурулушчула аны 
2014 жылда 1-чи июньда битдирирге 
айтадыла,- деп къошханды. Андан 
сора да, докладчы айтханнга кёре, 
Энеев орамда  оюлургъа къоркъуулу 
26-чы эм 28-чи номерли юйледен 48 
юйюрню жангы мекямлагъа кёчю-

рюрге керек боллукъду.
Докладда телефон байламлыкъ-

ны игиндириу жаны бла ишле андан 
ары бардырылгъанларыны юсюнден 
да айтылгъанды. Бюгюнлюкде 3180 
телефон ишлеп турады. Адамланы 
шахарда, аны тийресинде элледе эм 
шахарла арасында жюрютюу - элтиу, 
келтириу толу жалчытылыннганды. 
Ол ишни  «Эльбрус-Транс» ООО  
бардырады. Аны иелигинде 50-ден 
артыкъ автомашина барды. Энчи 
иелилени жанындан иги болушлукъ 
этилгенин  да айтыргъа боллукъду. 

Ыйых кюн бардырылгъан референдумда Къырымда 
жашагъанланы 96,77 проценти Россейге къошулур жан-
лы болуп къол кётюргендиле. Тюнене уа аны Баш Совети  
республиканы жалынчакъсызлыгъыны юсюнден бегимни 
къабыл кёргенди. Депутатла Россейден Къырымны РФ-ни 
къауумуна жангы субъектнича къошарын тилегендиле.

Ма ол соруугъа жууапла излегендиле  Жамауат пала-
таны членлери озгъан байрым кюн кеслерини кезиулю 
жыйылыуларында. Аны Къабарты-Малкъар къырал 
аграрный университетде да бошдан бардырмагъандыла. 
Ол эл мюлкге, промышленностьха да кадрла хазырлау-
ну гюрбежисиди,дерге боллукъду.

Къырымда бардырылгъан 
референдум халкъла аралы 
стандартланы жорукълары бла 
ётгенди. Аны юсюнден тюнене 
Къырал Думаны халкъла ара-
лы ишле жаны бла комитетини 
келечиси, «Единая Россияны» 
Генеральный советини Пре-
зидиумуну келечиси Адальби 
Шхагошев билдиргенди.         

- Референдум белгиленн-
ген жорукълагъа бузукълукъ 

Тюнене Къабарты-Малкъарны 
Башчысыны къуллугъун болжал-
лы халда толтургъан Юрий Коков 
«Россейни Сбербанкы» акционер 
обществону Север Кавказ банкы-
ны башчысы Пётр Колтыпин эмда 
апрель айдан башлап  анга тамата-
лыкъ этерик Александр Золотарев 
эм банкны КъМР-де бёлюмюню 
управляющиси Хамитби Урусбиев  
бла  ишчи тюбешиу бардыргъанды. 

Тюбешиу

Юрий Коков энчи иели эмда къырал структураланы 
ишлерине ахча тутхучлулукъ этерге кереклисин чертгенди

Аны кезиуюнде гитче эм орта-
лыкъ предпринимательствону эмда 
эл мюлкню айнытыуда эки жанына 
да хайырлы байламлыкъла  къура-
уну вопросларына къаралгъанды.  

Тюбешиуде экономиканы артыкъ-
да бек айныгъан бёлюмлерине 
льготалы кредитле бериу жаны 
бла Къабарты-Малкъаргъа деп 
энчи жарашдырылгъан програм-
ма тинтилгенди. Юрий Коков энчи 

иели эмда къырал структурала-
ны ишлерине ахча тутхучлулукъ 
этерге кереклисин чертгенди. Ол 
республикада жашагъанланы жа-
нындан  «Россейни Сбербанкына» 
ышаныулукъ уллу болгъанын да 
белгилегенди. 

КъМР-ни  Башчысыны 
къуллугъун болжаллы халда 

толтургъанны эмда Правитель-
ствону пресс-службасы. 

Оюм

Адальби ШХАГОШЕВ:           Ата журтлуларыбызны 
къоруулауну къоярыкъ тюйюлбюз

этилмей ётгенини юсюнден 
тыш къыраллы наблюдательле 
да айтхандыла. Халкъла аралы 
сообщество чертгеннге кёре, бу 
иш бийик даражада бардырыл-
гъанды, -дегенди депутат. 

Ол билдиргеннге кёре, тыш 
къыралланы келечилери къол кё-
тюрюрге аллай бир адам келир 
деп аз да сагъыш этмей эдиле. 
Къырымны халкъы Россейге 
къошулууну магъанасын ангы-

лап, кесини сайлауун этгенди. 
- Америка, Германия эм башха 

къыралла тюненеге дери уллу 
сёлешип тургъан эселе бу ишни 
юсюнден, энди бир кесек тынчы-
ракъ болгъандыла. Нек дегенде 
бу жолгъа дери Къырымча Ко-
сово айырылгъан эди. Ол онгну 
анга Запад кеси къурагъан эди,- 
деп чертгенди Шхагошев. 

Дагъыда Россей Украина ке-
сини жа лынчакъсызлыгъын 

тас этмезча битеу амалланы 
къураргъа керекди. «Украинаны 
власть органларындан радикал-
ла кетерча этиу битеу халкъла 
аралы сообществону борчуду», 
-деп къошханды ол. 

- Биз ата журтлуларыбызны 
къыйынлыкъда  бир заманда 
да атып къоярыкъ тюйюлбюз. 
Алыкъын Харьковда бла Донецк-
де хал тапха айланмагъанды, 
- дегенди  депутат.

Митинг

Ахыры. Аллы 1-чи бетдеди.

Ишчи усталыкъланы даражала-
рын кётюрюуню,алагъа юйретиу-
ню башха тыйгъычларыны юсюн-
ден айта, Пшикан Таов быллай 
шартла келтиргенди: училище-
леде окъугъанла промышленный 
предприятиялада практикаларын 
ётюп, эбине  тюзелирге онгла 
жокъдула, ишчи адамгъа сый бе-
риу адет да къуругъанды. Власть 
структурала да бу проблемагъа 
тийишлисича эс бурмайдыла, 

Паралимпиаданы къууанч 
халда жабылуу уа «Фишт» 
майданда болгъанды. Анда 
командабызны байрагъын 
башда сагъынылгъан Ми-
халина Лысовагъа элтирге 
буюргъандыла. Ол  бу оюн-
лада   юч «алтын», аллай 
бир да кюмюш майдал къыт-
ханды. Белгилерчады, бизни 
къоншуларыбыз Украинаны  
паралимпиадачылары, алада 
бола тургъан къара-къатыш-
лыкъгъа  да къарамай, битеу 
да 24 майдал алып, иги жети-
шим болдургъанларын. 

«Фишт» майданда бол-
гъан жабылыу программагъа 
къарагъанны кёлю толмай 
къалмаз эди. Бир бирине 
ушамагъан къаллай сейирлик 
номерле кёргюзте эдиле аны 
къурагъанла. Бютюнда бег а, 
сакъатла къатышып салынн-
ган номерле адамны кёлюне 
жетмей къалмагъандыла. 
Битеу ол затлагъа эм эриши-
уле къаллай къазауатда бар-

Паралимпиада оюнлада командабыз 
тарых рекордну тохташдыргъанды

Ишчи усталыкъланы алгъыннгы даражаларын 
къалай бла къайтарыргъа амал барды?

дырылгъанларына къарасанг, 
мындан арысында бизни эм 
башха къыраллада инсанланы 
аллай категоряларына къарам 
тюрленир, алагъа не жаны бла 
да эс асламыракъ бурулур, дай-
ым болушлукъ этилир, бек башы 
уа - аллай адамланы жашаугъа 
итиниулюклери бютюнда бек 
болур деригинг келеди.

Жабылыуда тёрт  жылдан 
къыш Олимпиада эм Паралим-
пиада оюнла бардырыллыкъ 
Корея Республиканы келечиле-
ри майданнга жыйылгъанлагъа 
энчи программаны кёргюзтген-
диле.  Андан сора РФ-ни Пра-
вительствосуну Председателини 
орунбасары Дмитрий Козак 
сёлешгенди. Ол Олимпиада эм 
Паралимпиада оюнланы Сочи-
де жетишимли бардырыргъа се-
беплик этгенлени барысына да 
ыразылыгъын билдиргенди. Бу 
кюнледе  эришиулеге къатыш-
ханла уа, спорт жетишимледен 
сора да, кеслерин да хорлагъ-
анларын энчи белгилегенди. 
«Паралимпиадачыла Сочиде 
эталмазлыкъ затларын бол-

дуралгъандыла. Ала чынтты 
ётлери болгъан адамладыла, 
баш урабыз алагъа», - деген-
ди ол.    

Халкъла аралы Паралимпи-
ада комитетни президенти Фи-
липп Крейвен Сочиде Оюнла 
аланы тарыхында бир заманда 
болмагъанча аламат къурал-
гъанларын, РФ-ни жыйым-
дыкъ командасы болдургъан 
жетишимге да къууаннганын  
энчи белгилегенди. «Сау бол-
сун Россей эм Сочи. Мында 
кёп иш этилгенди, къыралыгъ-
ызны Башчысы Вла димир 
Путиннге, битеу бу байрамны 
къурагъанлагъа да жюрек 
ыразылыгъымы билдиреме», 
-дегенди ол.   

Аны бла Сочиде 7-чи Фев-
ральда башланып бардырыл-
гъан Олимпиада сезон бо-
шалады. Келир XXIII къыш 
Олимпиада эм Паралимпиада 
оюнла 2018 жылда  Юг Ко-
реяны Пхенчхан шахарында 
ётерикдиле.

КЪОНАКЪЛАНЫ Хасан.

ишчилени хакъларын кётюрюуню 
къайгъысын этмейдиле. Про-
фессионал-техника билим берген 
окъуу юйлеге аттестация этилирге 
керекди, аланы  жангы техника, 

генле да, арбаз сыйпаучула неда  
ауур машокла ташыучула болмай,  
шёндюгю заманнга керекли  уста-
лыкълада ишлерле. Москваны, 
Санкт-Петербургну, Россейни баш-
ха уллу шахарларыны, ол угъай да, 
тыш къыралланы предприятияла-
рына да аланы сюйюп  алырла, 
-дегенди Пшикан Кесович. 

Республикада профессионал 
билим берген окъуу юйледе  ишчи 
усталыкълагъа хазырлау къалай 
баргъаны бла жыйылгъанланы 
КъМР-ни билим бериу, илму эм 
жаш тёлюню ишлери жаны бла 
министрини орунбасары  Барасби 
Абазов шагъырей этгенди. Ол айт-
ханнга кёре, 2007 жылдан башлап  
«Билим бериу» миллет  проектге 
кёре, бу жумушха иги кесек ахча бё-
люннгенди, алай ол азды. Болсада 
министерство, республиканы рай-
онларыны администрацияларыны 
башчылары да къолларын бошлап 
къоймайдыла, аны баш магъаналы 
борчларына санап, аны толтурууну 
мадарларын излейдиле. 

-Биз,  иш бериучюле, усталыкъ-
ны кётюрюу жаны бла ара эм 
башха структурала  бла да къаты 
байламлыкъда ишлейбиз. Сёз-
сюз, усталыкъ алып чыкъгъан 
жаш адамла стажировкаларын 
бардырырча онгла да къурайбыз,-

келтиргенди: бийик билим алгъан 
жаш адамланы 90 проценти иш 
излейди, алай республикада ишчи 
жерлени иги кесеги энчи иелиле-
никиле болгъанлары себепли ала-
дан жаланда 50 процентини барды 
амал тийишли жерин табаргъа.

Къабарты-Малкъар къырал уни-
верситетни  битеулю билим бериу-
ге хазырлау жаны бла бёлюмюню 
башчысыны юйретиу иш жаны бла 
орунбасары Хочуланы Абдуллах а 
абадан классланы окъуучуларыны 
араларында къаллай усталыкъла 
артыкъда бек изленнгенлерин ан-

айтылмайды. Аны себепли жаш 
адамла бла тюбешиуле къурар-
гъа керекди. Мен  атасы, анасы 
айтып,  бийик окъуу юйге кирип, 
аны бошагъанындан сора уа  иш 
тапмай, башха усталыкълагъа 
юйренип башлагъан кёплени 
таныйма. Алай болмаз ючюн, 
таматала бла да тюбеширге, 
аланы араларында да  ангылатыу 
иш бардырыргъа тийишлиди. Бу 
жумушда асламлы информация 
органла  да уллу себеплик этерге 
боллукъдула»,-дегенди Хочу улу.

КъМКъУ-ну политехника кол-
леджини устазы  Заурбек Тлупов 
а жыйылгъанланы эслерин про-
фессионал-техника билим берген 
окъуу юйледе преподаватель 
кадрланы билимлерин дайым 
да кётюре турургъа кереклисине 
бургъанды. Жаш адамланы юй-
ретиуню амаллары кёп тюрлю-
дюле, ма аланы сайлай билирге 
керекди,дегенди.  Андан сора 
да, ол алада  дистанция амал 
бла окъутуу  къалай къуралгъа-
ныны юсюнден да айтханды. 
Окъуу юйде  «Компьютер сеть-
ле», «Компьютер системала эм 
комплексле» специальностьла 
болгъанларын да билдиргенди. 

Илму-практика конференция-
ны кезиуюнде  ишчи усталыкъ-
ланы даражаларын кётюрюу эм 
ишчи жерлени аслам этиу жаны 
бла оюмларын дагъыда кёпле  
айтхандыла.  Ала барысы да жый-
ылыуну ахырында къабыл кёрюл-
ген резолюциягъа кирликдиле 
эмда жууаплы къуллукъчулагъа 
жиберилликдиле.

ХОЛАЛАНЫ Марзият.

Жашау журт-коммунальный 
мюлкде болум тынгысыз эте-
ди. «Источник» ООО юйлени 
сууукъ суу бла жалчытады 
эм канализацияны ишине 
жууаплыды. Шахарда суу 
быргъыланы узунлукълары 
57 километрден асламды, ка-
нализация ыз да андан хазна 
аз тюйюлдю. Аланы бузукъсуз 
ишлер эм тап хайырланылыр 
ючюн  уллу къыйын салыргъа 
тюшеди. 

Шахарда канализация бла 
байламлы кёп проблемала 
алыкъа кетерилмегендиле.  Аз 
вольтлу аппаратура заводну 
къатында насос бла ишлеген 
станция бир-бир чырмауланы 
хаталарындан тохтап турады. 
«Эльбрус электро сетьлени» 
тийресинде коллектор 2011 
жылда ырхыны кезиуюнде 
бузулгъанлы ишлемейди. 

Шахарны жылыу бла  жал-
чытхан «Эльбрус-Теплоком» 
ООО-ну иелигинде 20 котель-
ня, 57 котёл, 55,7 километр 
жылыу баргъан ыз бардыла. 
Битеу алып айтханда, бир-
бирде ток болмай къалып, 
аз заманны от ёчюле эсе 
да, юйлени жылыу бла жал-
чытыу аман тюйюлдю. Алай  
исси  суу бла болумгъа алай 
айтыргъа къыйынды.  По-
жарный микрорайонда, Тё-
бен Гирхожанда  эм Камукда 
жашагъанла исси суу таба 
эселе да,  Тырныауузну башха 

Сёз асламысында жартылыкъланы 
юсюнден баргъанды

жерлеринде  сау жылны ичинде 
аны кёрмейдиле, тапмайдыла. 

Аны алайлыгъыны баш сыл-
тауу адамла  исси суу ючюн ке-
зиуюнде хакъ тёлемегенлериди. 
Ахча болмаса, иш тохтамай не 
этерикди. Былайда  бу затны да 
эсге салыргъа керекди. Кёпле 
фатарларында суу жылытыучу 
приборла эм ала бла бирге уа 
юй жылытыучу котёлла орна-
тадыла. Алай бла алгъын бир 
жерден исси суу эм жылыу бла 
хайырланнганланы саны азаяды.

Сессияда айтханларына кёре, 
арт  беш жылны  ичинде шахар 
администрация, жашау журт 
компанияланы бла товарище-
стволаны управляющийлери  
80 юйге ремонт этгендиле, 
20 эски лифтни орунларына 
жангыла салгъандыла. Алай 
бир къауумун айтмасакъ, кёп 
юйлени башлары, ал жанлары 
жангыртылгъандыла ансы, ич-
леринде ремонт ишлеге ахча 
жетмегенди. Бусагъатда  кёп 
къатлы юйледе суу, жылыу бе-
риу, исси суу, газ, электрокюч 
бла жалчытыу не халда бол-
гъанын  билирге деп  приборла 
орнатыргъа кереклиси къолгъа  
къаты алыннганды.

Шахарда санитар болум да  
тынгысыз этдиргенини юсюнден 
да  айтылгъанды сессияда. 2013 
жылда тазалыкъны  сакълауну,  
жашиллендириуню борчу «Тех-
нокомплект» ООО-ну боюнуна 
салыннганды. Алай анга бери-
лирге керекли 2 миллиондан 
аслам ахча аны къолуна тюш-

мей къалгъанды. Ол а ишге 
чырмау болгъанды. Предпри-
ятияда кадрланы жетишме-
генлерини эм техниканы  эски 
болгъаны да санитар таза-
лыкъны сакълауну жалчытыр-
гъа онг бермейдиле. Алай бла 
кир-кипчик,  багуш ташылмай 
къалгъан кезиуле боладыла. 
Бек уллу кемчилиг а, къурулуш 
материа лланы,  къа лгъан-
къулгъанлары башха багушну 
шахарны ичинде эм андан ты-
шында суу жагъалагъа, агъач 
талалагъа  тёгюлюулериди. 

Бу уллу кемчиликни, ушагъ-
ыусузлукъну кетериуню, жолун 
кесиуню администрация бла 
бирге санитар служба, архи-
тектура, полицияны участка 
инспекторлары, ГИБДД къол-
гъа бирден алыргъа борчлуду-
ла. Айхай да,  бу айыплы ишде 
бир-бир адамланы терсликле-
рин да айтыргъа керекди. Бый-
ыл кючню шахарны жеринде 
тазалыкъ, тизгинлилик болуру-
на айырып эс бурургъа деген 
борч салыннганды сессияда.  
Анга уа, администрацияны 
бла депутатланы оюмларына 
кёре, предприятияланы, ор-
ганизацияланы оноучулары 
бла предпринимательле тири 
къатышыргъа керекдиле.

Сессияда шахарны жашауу, 
иши бла байламлы башха во-
прослагъа да къаралгъанды, 
келир заманнга борчла  бел-
гиленнгендиле.

Анатолий ТЕМИРОВ.

Нальчикни  биринчи  но-
мерли  поликлиникасында  
стационар бёлюм  барды. 
Анда  адамла  кюндюз са-
улукъларына  бакъдырып, 
кечеге уа  юйлерине  кете-
диле. Больницада  жатып, 
кеслерине  къараталмагъ-
анлагъа, айхай да,  бу 
амал  иги  себеплик этеди. 
Мында  врач  Бёзюланы  
Асхатны  къызы  Лариса  
да ишлейди.

Ол коллективде сынаулу, би-
лимли специалистледен бирине 
саналады. Кеси да жыйырма бла 
он адамгъа къарайды. Аланы  
жарсыуларына  тынгылайды,  
анализлерин тинтеди. Хар бири-
ни  аурууун тюз тохташдыргъан-
дан сора уа тийишли буюруула. 
Саусузла  аны  билимлилигин, 
ауругъанланы  айырмалы  багъ-
ыуун  жаратадыла.  

Хасаниячы  къыз  Къабарты-
Малкъар къырал университетни    
медицина факультетин бошагъ-
андан сора аны поликлиника-
сында  терапевт болады. Тёрт 
жылдан а - тамата  врач. Алай 
ол  больницада ишлерге сюе эди. 
Нарткъалада район  больницагъа  
врач-терапевт керек болгъанда,  
ары  кёчеди. Кюн сайын Хаса-
ниядан  Нарткъалагъа  барып, 
ингирде  уа  ызына  къайтып 
тургъанды. Анда къыйын  ауругъ-
анла да тюбей эдиле. Алагъа уа 

14 – чю март  малкъар халкъны адаби-
ятыны мурдорун салгъан закий Кязимни 
ёлген кюнюдю. Белгилисича, ол 1945 
жылда Орта Азияны къумлу тюзлеринде 
ауушханды. Осуятын толтуруп, къабырын 
туугъан жерине къайтаргъандыла, кел-
лик тёлюлени эслеринде сакъланырча 
эсгертмеле орнатхандыла, республикада 
аны аты бла орамла да бардыла.

Бабугентде кадет школну аллында 
да тапханды жерин поэтни эсгертмеси. 
Мында юйреннген жаш адамла аны 
тёгерегин таза тутаргъа итинедиле. Бу 
кюнледе устазла, кадетле да,  аны ал-
лында  жыйылып, акъылманны назмула-
рын кёлден окъугъандыла. Тюбешиуню 
хазырлаугъа школну малкъар тил бла 
литературадан устазы Башийланы Зуху-
ра уллу себеплик этгенди.

Бизни корр.

«Газпром межрегионгаз 
Пятигорск» компанияны ке-
лечиси Наталья Амшукова 
билдиргеннге кёре,  Къа-
барты – Ма лкъарда 1058 
адам газ ючюн иги кесекден 
бери  тёлемей, борч этип 
турадыла. Ала жыйылгъан 
сумманы жапмасала, тыш 
къыраллагъа чыгъаллыкъ 
тюйюлдюле. 

Аны юсюнден «Газпромну» 
регион филиа лы Россей-
ни Къабарты – Малкъарда 

ХУНЕРЛИК

Къолу - чемер, тили - ариу

бютюнда уллу  эс бурургъа  керек 
болады. Кюннге  эки-юч кере ба-
рып, хар  бирини  саулугъун соруп, 
багъыу къалай болушханын билип 
тургъанды.

Лариса Асхатовна ариу тилли,  
сабыр адамды. Саусузланы жар-
сыуларына кёл салып  тынгылай 
да  биледи, огъурлу сёзю бла  
себеплик  да этеди. Анда  багъыу 
алып кетгенледен бири - Къадыр-
ланы Зухура: «Ларисаны сёзю да 
дарманды. Аны  бла ушакъ этсем, 
аурууларымы унутама, къарыу 
къошулгъанча болама»,- дейди.

Улоудан улоугъа минип, узакъ 

жол  жюрюген жаш къызгъа  
къыйын эди да. Алай бла ол Наль-
чикде  биринчи поликлиниканы 
стационар  бёлюмюне кёчеди. 
Мында  участка врачла  жиберген  
саусузлагъа  багъадыла. Ала  тур-
гъан  жерлеринде анализлерин 
ётдюрюп, аурууларын  тохташды-
рып, багъыу алыргъа  хазыр  болуп  
келедиле. 

- А у р у г ъ а н н ы  с а у  э т г е н   
къыйынды,-дейди врач. - Адам 
саулукъну  къайгъысын алгъадан 
этерге керекди. Отуз жылындан 
башлап жылгъа  бир кере саулугъ-
ун тинтирге  тийишлиди. Къыркъ-

къыркъ беш  жыллыгъында уа 
жылгъа эки  кере окъуна  тинт-
дирсин саулугъун. Жыл санлары 
келген адамланы  жюреклери, 
санлары ауругъанла, къан та-
мырларында басымлары кётю-
рюлюп къыйналгъанла кёпдюле. 
Ол ауруула кюн тюрленнгенлей  
окъуна къозгъаладыла. Аллай 
ауруулары болгъанла бютюнда  
жаз башында бла кюз артында  
бек къыйналадыла. Саулугъунда  
аз  да тюрлениу болгъанлай, 
адам врачха  барыргъа  керекди. 
Жаланда ол буюргъан багъыуну 
этерге  тийишлиди.

Лариса Асхатовнагъа кёп зат-
лагъа тюберге тюшгенди. Врачны 
насыбы  уа алагъа болушхан, 
себеплик этгенди. Алгъаракъда 
къыйын ауругъаннга  къарагъан-
ды. Жыл саны келген адам эди 
да, кёп аурууу къозгъалып, бек 
инжилип тура эди. Кюнден-кюнн-
ге къарыусуз  бола барады. Врач 
аны  жангыдан  тинте  кетип, бар 
сылтауу жюрегинден болгъанын 
тохташдырып, кардиология бё-
люмден специалистлени чакъ-
ырып, алагъа   ётдюреди. Анда  
тюз багъыу этилип, саусуз аурууун 
унутурча болуп кетгенди  юйюне.

Хасаниячы къыз бакъгъан 
адамла, саулукъларына себе-
плик этилип, кёллери кётюрю-
люп, врачха да кёп алгъыш эте,  
кетедиле. Ма  аллай айырмалы 
врачды Лариса  Асхатовна.

ОСМАНЛАНЫ Хыйса.

Закийни назмуларын окъугъандыла

Хочуланы Абдуллах.

Борчлуланы 
жоллары кесилликди

УФССП-на болумну ачыкълагъ-
ан къагъытла жибергенди. Ол 
документледе сюд приставла, 
ишни къолгъа алып, борчлары 
болгъанланы къыралдан тышы-
на жибермезча онгла табарла 
деп ышанадыла.  

Къыралгъа аслам ахча тёле-
улери болгъанла  былтыр да 
эсге алыннгандыла. Болсада 
ол заманда аллайланы саны 
334 инсаннга жете  эди. Бый-
ыл ол кёрюмдю юч кереге кёп 
болгъанды. 

Наталья Амшукова айтханн-
га кёре, мындан арысында 
тёлеулери уллу болгъанладан 
соруу да къаты боллукъду. 

технология бла да жалчытыргъа 
тийишлиди.

-Ма ол заманда ала чынтты 
усталаны юйретип чыгъарлыкъ-
дыла жашау жолгъа. Алай болса 
уа, жаш тёлюбюз  республикадан 
тышына кетерик тюйюлдю, кет-

дегенди Барасби Абазов.
Анга соруула кёп болгъандыла. 

Хакъ бла окъутхан  вузла юрист-
лени, экономистлени кёп санда 
чыгъарадыла, ала къайры бара-
дыла деген соруугъа жууап бере, 
Абазов быллай жарсыулу шартла 

гылатыу ишни бардырыуну тюзге 
санагъанды. «Ишчи усталыкъ-
ланы хайырлылыкъларын жаш 
адамлагъа ишчиле, специалистле 
кимден да иги бирдирликдиле. 
Он кере эшитгенден эсе, бир 
кере кёрген игиди деп,бошдан 

Президиум. 

Конференциягъа къатышханланы  къаууму. 



3Геуюрге кюн, 2014 жылны 18-чи марты
Интернет-версия: zaman.smikbr.ru З А   М  А  Н
ЖАНГЫ КИТАП

Къужурлукъ

Эсде болмагъан затны ачыкъ-

лагъанды Россейни Юстиция  

министерствосу: адамла кеси  

атларын терк-терк алышындыра 

башлагъанларын. Кимни эсе да 

тукъум аты богъурдагъын буу-

ады, экинчиси - атасыны атын  

жаратмай, ючюнчюсю уа жангы 

жашауун аны тюрлендириуден  

башларгъа сюйгенди...

Ахыр юч жылны ичинде артал-

лыда башха адамла болургъа  

сюйгенлени (бир да болмаса 

- паспорт бла) саны 10 мингнге 

жетгенди. 2011 жылдан бери уа 

кеси атларын тюрлендиргенле, 

кёп къалмай, 25 минг болгъанды. 

Не зат къысады аланы  ол атлам-

ны этерге? 

Экспертле бир бёлек сылтау  

айтадыла. Сёз ючюн, сюд при-

ставла берген шартлагъа кёре,  

ЗАГС-лагъа  алиментле тёлемеген 

бузукъчу  кёп келеди, тукъум атын 

тюрлендирсе, кесин тапмазлыкъ 

сунуп. Кёп болмай Курганда  бол-

гъан бир ишни  юлгюге  келтирей-

ик: анда Никита Сергеевич деп 

биреу жашап болгъанды. Сюд аны 

борчлу этгенди 10-жыллыкъ жашы 

- Артёмну - унутмазгъа.

Сюд приставланы айтханларына 

кёре, ол ал  кезиуде алиментлени 

тыйгъычсыз тёлеп тургъанды, 

сора ишин къойгъанды эм,  суугъа 

батханча, тас болуп кетгенди. Сюд 

приставла аны тапхандан сора  

ачыкъланнганды, ол алгъыннгы  

адам болмагъанын. Ол къатын 

алгъанды, аны тукъумуна кёч-

генди, атын да тюрлендиргенди, 

атасыны  атын окъуна да. Ол энди 

Илья Андреевичди, жашауун да 

таза къагъытдан  башлагъанды.

Болсада жангы  ат эски борчла-

дан къутултмайды, артыкъда  ата-

ана алларында борчладан. Башха  

атла бла къутулургъа кюрешген 

Илья Андреевичге (алгъыннгы 

Никита Сергеевичге)  къажау 

«алиментлени тёлемей тургъан 

осал бузукъчу» деген статьягъа 

тийишли уголовный ишни баш-

лагъандыла.  

Бузукъчулукъ ишледе  бу жангыз  

тюйюлдю. Хыйлачыла ЗАГС-лагъа  

кеси жолларын ызлагъандыла, ан-

да-санда билдириуле да  этиледиле 

алимент тёлемей бугъуп айланн-

ганладан энтта да бири табыл-

гъанды, тукъум атын тюрлендирип 

жашаргъа  кюрешгенликге, деп.

Къошакъ

Къабарты-Малкъар Республиканы 
Парламентинде Жаш тёлю палатагъа

кандидатны кёргюзтюуню юсюнден заявка 

Деменгили Гунн къагъанат 
чачылгъандан сора Еврази-

яны тийресинде  бир ненча тюрк 
къырал къуралады: Тюрк, Жужан, 
Уйгъур къагъанатла, Орта Азияда, 
Кавказда бла Каспий тюзлеринде 
Алан къагъанат. Орта Европада 
уа Авар къырал. Гунн миллетлени 
бек кючлюлеринден бирлери уа 
болгарлыла болгъандыла. Малчы-
лыкъ, жерчилик бла да кюрешген-
диле, кёчюп да айланнгандыла.

Византиялы тарыхчы Агафий 
Миринейский (VI ёмюр) «Юсти-
анны патчахлыгъыны юсюнден» 
китабында болгарлыла скифле 

1. Ф . и. о.

2. Дата рождения

3. Название субъекта права внесения кандидатур

4. Цели организации (органа), касающиеся молодежи 
(выписка из устава, положения, программы полити-
ческой партии)

5. Дата образования организации (органа)

6. Должность кандидата в организации (органе)

7. Контактные данные (телефон, адрес, E-mail:, и т.п.) 
кандидата

8. Контактные данные (телефон, адрес, Е-mail: , и т.п.) 
организации (органа)

9. Мероприятия, направленные на решение молодеж-
ных вопросов, проведенные за последние два года, в 
том числе при непосредственном участии кандидата

10. Значимые для молодежи результаты, достигнутые 
за последние два года организацией, органом (коли-
чество мероприятий, благополучателей, участников 
и т.п.)

11. Какие проблемы в сфере молодежной политики, на 
Ваш взгляд, требуют первоочередного решения? (за-
полняет  кандидат)

12. Как Вы считаете, что конкретно необходимо сделать 
для решения первоочередных проблем в сфере мо-
лодежной политики? (заполняет кандидат)

Болгарлыла - къарачайлыла бла 
малкъарлыланы ата-бабалары

Алгъаракъда татарлы жазыучу Фатих Сибагатуллинни 
«Татарлыла бла чюйютлюле» деген тюрк-татар халкъла-
ны тарыхларыны эм ала къурагъан къыралланы юслерин-
ден китабы чыкъгъанды. Анда къарачайлылагъа бла мал-
къарлылагъа бир бёлек бет жораланнганды. Ала аланла-
ны туудукълары болгъанларыны  юсюнден газетибизни 
кёп болмай чыкъгъан номеринде  басмалагъан эдик. 

Энди уа болгарлылагъа ышанлап къарайыкъ. Китапда 
алагъа да уллу эс бурулады.  Автор айтханнга кёре, ала да 
бизни  ата-бабаларыбыздыла. Жетинчи  ёмюрде  Каспий 
тюзлеринден башлап Шимал Кавказгъа, андан шёндюгю 
Украинагъа дери Къара  Булгар (Чёрная  Булгария) деген 
уллу къырал  болгъанды. Бу хапарыбыз аны юсюнденди. 

бла гуннланы туудукълары бол-
гъанларын чертеди. Атилла ёлген-
ден сора ала башха  миллетлени 
араларында башчылыкъ алыргъа 
кюрешедиле. Алай бла 632 жыл-
да шёндюгю Россия, Украина,  
дагъыда Къара тенгиз, Азов тен-
гиз, Къобан суу жагъаларында, 
Таман  жарым айрыкамда демен-
гили  Къара Болгар жаратылады. 

Аны къурагъан Атилланы тю-
зюнлей туудугъу Къубрат хан бол-
гъанды. Ол 605 жылда туугъанды. 
Сабийлигинден Ираклий патчах-
ны къолунда ёсгенди. Артдаракъ-
да христиан динни да алады. 630 
жылда, къауум болгар халкъны 
бирикдирип, аварлыладан ай-
ырылады. Аны бла байламлы 
Никифор бабас былай жазгъан-
ды: «619 жылда Кириось-гунн 
миллетни башчысы кесини аскер 
къаууму эм сыйлы адамлары бла 
Византиягъа келеди. Анда христи-
ан динни жашырынлыкълары бла 
шагъырейленирге».

Кубрат андан къайтып келген-
ден  сора аварлыла бла уруш 

башлайды. Деменгили Болгария 
(Великая Булгария) къыралны 
къурайды. Ара шахарына Таман  
жарым айрыкамгъа, буруннгулу 
Фанагориягъа кёчюреди. 635 
жылда бай грекли кишини къы-
зын алады. 

Къубрат жаш болгъанлыкъгъа, 
баш эди. Хар этерик ишин алгъа-
дан иги сагъыш этип башлагъан-
ды. Ол себепден аны къыралы 
ёсе баргъанды. Бу ишде жашла-
ры: Къотракъ, Арслан, Батпай, 
Балкъар, Аспарух, Кубер, Алцек 
иги болушхандыла.

Биринчи къыралны Шимал 
жанында жашай эди. Шёндюгю 
Татарстан тийресинде. Мында 
болгарлыла кёп зат ишлеген-
диле. Ол санда ара шахарлары 
Билярны эм артда  Алтын Орданы 
ара шахары боллукъ Булгарны. 
Дагъыда Къазанны, Суварны. 
Атасы ёлгенден сора ол Къара 
Булгариягъа да оноу этгенди. Ол 
а шёндюгю Украинады.  Аны ара 
шахары болгъанды. Алгъын анга 
Баштуу дей эдиле. Баш шахар 
деген магъананы тутады. Къу-
брат ёлгенден сора ол тийреде 
асыралгъанды. 

Былайда бир затха эс бурай-
ыкъ. Бурун заманда  къара деген 
сёз тюрк тилде деменгили деген 

магъананы да тутады. Сёз ючюн,  
Къара тенгиз - Деменгили тен-
гизди.

Волганы аягъындан Каспий 
тенгизни тюзлеринде уа  Де-

менгили Болгарияны кюнчыгъыш 
жанына Арслан оноу этгенди. 
Батпай Шимал Кавказгъа башчы 
эди. Аны тургъан жери Архызда 
болгъанды. Бир къарындашы 
Балкъар биргесине эди. Ким 
биледи, Малкъар деген сёз аны  
атындан жаратылгъан эсе да?..

Кубратны жашлары Аспарух, Ку-
бер, Алцех къыралны кюнбатыш 
жанында эдиле. Биринчи Дунай 
Болгарияны, шёндюгю Болга-
рияны, къурагъанды. Ол 61 жыл 
патчахлыкъ этгенди. Кеси да ха-
зарлыла бла сермешде ёлгенди. 

Кубер  кесине бойсуннган адам-
ла бла шёндюгю Македонияны 
тийресинде орналгъанды. Ол да 
Швейцариядан башлап Турцияны 
Европада жерлери бла бирге уллу  
къырал къурагъанды, Куберни 
Болгариясы деп. Аны Россейде 
бир-бир тарыхчыла окъуна бил-
мейдиле.

Алцех кесини адамлары бла Ба-
вариягъа ётеди. Андан Италиягъа. 
Артда ала, ол миллетге къошулуп, 
тиллерин тас этип къойгъандыла.

К
авказда жашагъан болгар-
лыланы юслеринден хапар  

буруннгу эрмен жазыулада тю-
бейди. Эрменли патчах Вахаршак  
(149-127 жылла бизни ёмюрлеге 
дери) Уллу Кавказ тауну шимал 
этеклеринде жашагъан миллет-
лени келечилерин жыйып, мал 
сюрюуле, адамла урлауну къо-
югъуз деп, тилегенди. Аны жашы 
Аршак патчах болгъан заманда 

(127-114 жылла бизни ёмюрлеге 
дери) булгарлыла жашагъан жер-
леде уллу къайгъы болгъанын, 
аладан айырылып, бир къауум 
адам эрменлиле жашагъан жерге 
ётгенлерини юсюнден айтылады. 
Болгарлыла бла байламлы жер 
атла да бардыла. Сёз ючюн, Бол-
гар черек.

Алайды да, эрттегили болгар-
лыла Кавказ таула тийрелеринде 
жашагъандыла. Ала тургъан 
жерлени  булгарлыланы  жерлери 
дегендиле. Прокопий Кессарий-
скийни шагъатлыгъына кёре, бе-
шинчи ёмюрде гуннла Базыкъны 
эм Эмбазыкъны  башчылыгъында 
Дербент тарны къолгъа этгенди-
ле. Сириячы Ритора билдиргеннге 
кёре уа, YI ёмюрде Дербентни 
шимал жанында гуннланы туу-
дукълары болгарлыла жашагъан-
дыла. Бир-бир тарых къагъытлада 

айтылгъаннга кёре, болгарлыла 
Шимал Кавказда бизни эрагъа 
дери  экинчи ёмюрден бери ту-
радыла. Алай ала андан да эртте  
жашагъан болурла Кавказда.

Ючюнчю-алтынчы ёмюрле-
де Шимал Кавказны кюн-

чыгъыш жанында, Дагъыстанны 
тенгиз жагъаларында, Хазар 
къагъанат къурала тебирейди. 
Артда анга Шимал Кавказда, 
шёндю Россейни къыбыла жа-
нында жашагъан тюрк тилли мил-
летле къошуладыла. Хазар атла 
Малкъарда сакъланнгандыла. 
Сёз ючюн, Быллым тийресинде 
Хазар къала болгъанды. Хазар 
патчах Иосиф IX ёмюрде былай 
жазгъанды: «Хазарияны къыбы-
ла жанында, Гюржю бла чекде, 
Баси неда Бас деген хазар мил-
лет жашайды. Малкъарлыланы 
айтхылыкъ жигитлери Басиятны 
аты да ол миллетни аты бла 
байламлыды. Гюржюлеге да, 
малкъарлылагъа да Басианы деп 
андан айта болурла.

Таулуланы малкъар деген ат-
лары болгарлыладан келгенди. 
Къоншу халкъла да таулуланы ол 
ат бла биледиле. XYII ёмюрден 
бери орус къагъытлагъа да ол ат 
бла тюшгендиле. Къарачайда, 
Малкъарда да болгар атла сакъ-
ланнгандыла. Сёз ючюн, Чылмас, 
Булунгу, Хурзук, Учкулан, Биттургу 
эм башхала. Хазар къагъанатны 
аслам халкъы болгарлыла бла 
аланла болгъандыла.

Хазар къыралны Шимал Кав-
казда бек уллу эсгертмеси 

Къобан сууну жагъасында болгар-

лы шахар Хумарады. Шёндюгю 
Хумара элни къатында. Аны тёге-
реги бийик таш хуна эди. Аны къа-
лынлыгъы 3,5 - 6 метр болгъанды. 
Анда кёп эски къабыр, тюрк тилде  
жазыула да табылгъандыла. Кес-
лери да къарачай-малкъар тилге 
аламат тап келишедиле. Хумара 
кавказлы болгарлыланы аскер-
политика эм культура-экономика 
аралары болгъанды.

Кисловодск шахар тийресинде 
ондан артыкъ болгар эл бол-
гъанды. Ол санда Тамгъачыкъ,  
Индыш башы, Жашырын къала 
деген жерледе, Уллу Кам сууну  
жагъаларында.

Малкъарда да бардыла болгар-

лыла бла байламлы эсгертмеле.  
Сёз ючюн, Огъары, Тёбен Чегем-
леде, Лашкутада эски журтла, 
Къашхатау тийресинде обала. 
Аллай эсгертмеле Эльхотов къа-
бакълада, Аргуданда, Май шахар 
тийрелеринде да бардыла.

Болгарлыла уста хуначыла 
болгъандыла. Ала ташланы 

жонуп, бир бирге тап келишдирип 
къалагъандыла. Анга шагъат-
лыкъ этген Малкъар ауузунда 
кёп эсгертме барды. Ол санда 
бурундан къалгъан таш хуналаны, 
юй къабыргъаланы айтыргъа 
боллукъду. Анда жашагъанлагъа 
хуначы малкъарлыла деп окъуна 
айтадыла. Болгарлыла агъач 
юйле да ишлегендиле. Къарачай-
да,  Чегем, Бахсан ауузларында да 
кёребиз аланы.

Бу миллетни къарачайлыла бла 
байламлы дагъыда бир шартны 
айтайыкъ. Аспарух хан бла кетген 
болгарлыла Дунай сууну боюнун-
да ишлеген биринчи эллерине 
Эски  Журт деп атагъандыла. Къа-
рачайлыла да Къарчаны Архызда 
элине эски Журт дегендиле.

Къарачайлыла бла малкъар-
лыланы тёрели культураларында 
болгарлыла бла байламлы кёп 
сейир шарт барды. Аланы таулу 
кийизледе, кийимледе, сыргъа-
лада эм кёп башха затда кёребиз. 
Аланы барысын да тинте кетсек, 
гунн-болгар эм хазар миллет-
ле къарачай-малкъар халкъны  
ата-бабалары болгъаны ачыкъ 
кёрюнеди.

Басмагъа ОСМАНЛАНЫ 
Хыйса хазырлагъанды.

- Атны тюрлендириуге бир тюр-

лю чырмаулукъ жокъду,  «Об 

актах гражданского состояния» 

деген Законну 7-чи башы тохташ-

дыргъан процедура барды ансы, 

-  дегенди «Российская газетаны» 

корреспондентине юрист Викто-

рия Пашкова. - Адам кесини  атын 

нек тюрлендирирге сюйгенини 

юридический жаны бла магъа-

насы жокъду.  Заявленияда атны 

тюрлендириуню юсюнден сора 

да, анда адам атын, тукъум атын, 

атасыны атын нек тюрлендирирге 

кюрешгенини сылтауу да болургъа  

керекди. Шарт  айтсакъ, атны тюр-

лендириуню сылтауун тинтирге 

бир кишини  да эркинлиги жокъду, 

тилек этген адамдан сора.

Сёз ючюн, регионладан би-

рини ЗАГС-сында «Российская 

газетаны» корреспондентине 

айтханларына кёре,  бир тиширыу 

кёп кере кесини атын тюрлен-

диргенди, «энергетика» жаны 

бла анга келишген атны излей. 

Елена неда  Анна деген  атла бла 

кесими тапсыз сеземе деп. Ол 

жаратхан атла тюйюл эдиле ала. 

Ольга  келиширик болур  эди  анга 

(неда Оксана). Специалистле уа  

аллай шартла бек аз  тюбейдиле, 

дейдиле. Адамла тынчыракъ, 

шошуракъ сылтауланы табаргъа  

кюрешиучюдюле.

Виктория  Пашкованы айтханы-

на кёре, тукъум атны сюйгенле-

рича сайлаула эркинликге заран 

тюшюредиле. Сёз ючюн, адам 

атын, тукъум атын, атасыны атын 

тюрлендирип, аты айтылгъан  

жазыучуладан бирини атын алып 

айлансын, сора жангы ат бла жаз-

гъанларын басмалап тебиресин. 

Жарсыугъа, алай да бола-бола 

турады. Алай эсе, Викторияны 

оюмуна кёре, адам атын хый-

лалыкъда хайырланыргъа деп 

тюрлендирирге кюреше эсе, анга 

угъай дерге  керекди. 

Атны алышындырыу къыйын 

иш тюйюл эсе да, ол ахырында 

къоранчлы  болады иги  кесек за-

манны  да кетереди. Нек дегенде, 

андан  сора,  дуния бла бир доку-

ментни  да  алышындырыргъа ке-

рек болады. Ол себепден, бизде, 

сёз ючюн, эрге баргъан тиширы-

уланы иги кесеги  кеслерини къыз 

тукъумларын алышындырмай 

къоядыла, дегенди Татарстанны  

министрлерини кабинетлерини  

ЗАГС управлениясыны начальниги 

Эльвира Зарипова «Российская 

газетаны» корреспондентине. 

Аны  айтханына кёре, эрге  бар-

гъан  тиширыуланы  жыл санлары  

кёбейгендиле, кёплери бийик окъ-

уу юйлени бошагъандыла, тукъум 

атны тюрлендирирге кёп тюрлю 

документлени да  тюрлендирирге 

керек болады - дипломундан баш-

лап, машина жюрютюрге эркин-

ликни удостоверениясына, ИНН-

нге эм страхование этилгенини 

юсюнден шагъатлыкъ  къагъытха 

дери да.

Владимир КУЛИКОВ.

«Российская газета».

Атларын не ючюн алышадыла ?

Болсада..

2011-чи жылда Россейде кеси атларын кёп къалмай 75 минг адам  
тюрлендиргенди. 2012-чи жылда да - паспортлада жазылгъанлары-
на кёре, 80507 адам жангы ат алгъанды. Озгъан жылда 85857 адам 
жангы ат къоллу болгъанды. Атларын тюрлендирген адамла артыкъда 
Москвада кёпдюле. Былтыр анда аллай 9 минг адам саналгъанды. Къу-
жур атланы айтыргъа къоймагъан закон а бизде жокъду. Кертиди, он 
жыл  мындан алда «БОЧ РВФ 260602» деген атны регистрация этерге  
унамагъан эдиле.

Ол чекден асыры озгъан зат эди. Былтыр Москвада жашчыкълагъа  
кёп тюрлю къужур  ат атагъан эдиле: Ангел, Космос, Максим-Маскал, 
Огнеслав, Океан, Скай, Мир деп. Ара шахарда къызчыкъланы арала-
рында Алиса-Нефертити, Легенда эм Радость деген  атла бардыла. 

Къужур атла къуру Россейде мода тюйюлдюле. Сёз ючюн, Жангы 
Зеландияда сабийлеге атаргъа жарамагъан атланы тизмесин окъуна  
хазырларгъа кёлленнгендиле оноучула.  

Ол тизмеде 102  ат барды. Сёз ючюн, эки жыл мындан алда жашчыкъ-
гъа «16-чы номерли жабыкъ  автобус остановка» деп атаргъа кёлленнген 
эдиле. Андан тышында да, ата-анагъа жашчыгъыбызгъа  Люцифер  атны 
атаргъа сюебиз дегенлерин унамагъандыла. Андан сора да, тизмеде 
Мессия, Адольф Гитлер, Судья, Справедливость деген атла  да бардыла.

Билдириу

Жаш тёлю палата 
жангыдан къуралады

Къабарты-Малкъарны Пар-
ламенти республиканы за-
конла чыгъарыучу органында 
Жаш тёлю палатаны жан-
гы къаууму къураллыгъын 
билдиреди. КъМР-де реги-
страция этилген политика 
партияланы регион бёлюм-
лери, жер-жерли жамауат 
организацияла, окъуу юйлени 
студент органлары кеслерини 
кандидатларын кёргюзтюрге 
сюйселе, Парламентни Жаш 
тёлюню, жамауат биригиу-
лени эм асламлы жаны бла 
комитетине быллай къагъытла 
жиберирге керекдиле:

-огъаргъы коллегиялы ор-
ганны оноуун;

-тохташдырылгъан фор-
магъа кёре жарашдырылгъан 
заявканы;

-организацияны учредитель 
документини копиясын;

-организациягъа къаллай 
бир адам киргенини юсюнден 
шартланы;

-Жаш тёлю палатаны къау-
умуна кёргюзтюлгенни харак-
теристикасы;

-аны паспортуну, дипломуну 
неда аттестатыны копияла-
рын;

-ишлеген неда окъугъан 
жерлеринден справканы.

Ала бла бирге письмо да 
жибериледи. Копияланы бары-
сына да организацияны мухуру 
салыныргъа керекди.

Къабарты-Малкъар Респу-
бликаны Парламентинде Жаш 
тёлю палатаны юсюнден Бо-
лумгъа кёре жарашдырыл-
гъан документле 2014 жылда 
15-чи апрельге дери бу адрес 
бла а лына дыла:  На льчик 
ш.,Ленин пр.,55, 30-чу номер-
ли кабинет.

Акъ-Сууну Маданият юйюнде 
орналгъан библиотекада ишлеген-
ле, сабийлеге китапла бериу бла 
чекленип къалмай,  тюрлю-тюрлю 
тюбешиуле, ингирле, оюнла къу-
райдыла. Ма бу кюнледе да Сууну 
битеудуния кюнюне аталып жый-
ылыу бардырылгъанды. Анга элни 
орта школуну 5-чи, 6-чы класслары 
устазлары Махийланы Жаннет бла 
бирге къатышхандыла.

Китапхананы таматасы Светлана 
Магомедова кёп кере эшитгенден 
эсе,бир кере кёрген игиди деген-
ча, «Сууну кирлендириу» деген ат 
бла видеоматериалла, окъуучула 
кеслери ишлеген суратланы да 
хазырлагъанды. Къызчыкъла бла 
жашчыкъла теманы бютюнда 
терен ангылар ючюн, алагъа бир 
къауум элберле да айтылгъандыла 
ол кюн. Дагъыда кёрмюч да къу-

Библиотека иш

Хар зат да - 
сууну юсюнден

ралгъанды.  Светлана Викторовна 
анда болгъан китаплада тёгерекде 
къудуретни сакълау жаны бла 
материалла жазылгъанларын бил-
диргенди эмда аланы хазна къал-
май барыны юсюнден да тынгылы 
хапар айтханды.

Андан сора да, ол сабийлени ту-
угъан республикабызны юсюнден 
Котляровла хазырлап басмалагъ-
ан чыгъармала бла да шагъырей 
этгенди. Алай бла школчула бизни 
тийреде таза сууну проблемала-
рыны юсюнден да билгендиле. 
«Суу жашаугъа керекди» деген 
обзоргъа да тынгылагъандыла, 
кеслери окъуп билген затладан да 
хапар айтхандыла.

Окъуучула Акъ-Суу черекни бо-
юнуна келип солургъа сюйгенлеге  
тёгерекни кирлендирмегиз, къуду-
ретге хата салмагъыз деп, чакъы-

рыула хазырлагъандыла. Аладан 
бек игисине Оракъланы Маликаны 
айтыуу бла сураты саналгъандыла. 
Библиотеканы гитче окъуучулары 
этген затла да кёрмючню экспо-
зициясына къошулгъандыла. Ол а  
23-чю мартха дери турлукъду, аны 
себепли анга ким сюйсе да, келип, 
шагъырейленир онг табарыкъды.

Ол кюн дагъыда сабийле,  коман-
далагъа юлешинип, «Суу - бийче!» 
деген ат бла экологиягъа жора-
ланнган конкурс бардыргъандыла. 
Хар команда онеки соруугъа терк 
эм тюз жууап берирге керек эди. 
Сорууланы уа устаз Махийланы 
Жаннет бла  Кючмезланы Альфия  
хазырлагъан эдиле. Командала 
бек къаты эришгендиле, алай 18:20 
деген эсеп бла къызчыкъла алгъа 
чыкъгъандыла.

ХОЛАЛАНЫ Марзият.

Аспарух хан.

Къубрат хан жашлары бла.

Болгарлыла бла византиячыла уруш этедиле.

редакцияны оюму бла келишмезге боллукъдула. Алада айтылгъан 
хар зат ючюн 

Россей Федерацияны Басманы юсюнден законуна тийишлиликде 
материалланы авторлары кеслери жууаплыдыла.

Адам эм табийгъат

БОКС

Анохина Нина Ивановна бу 
кюнледе Россейни МВД-сыны 
Нальчикде Управлениясыны 
оноучуларына ыспас къагъыт 
жибергенди. Ол анда участка 
уполномоченныйле полицияны 
тамата лейтенантлары Исмел 
Мальбаховну, Азамат Жириков-
ну адамла ючюн къайгъыра бил-
генлерини юсюнден айтханды. 

Аны алайлыгъына шагъат бо-
лурча быллай шартны юлгюге 
келтиргенди. Уллу Ата журт уруш-
ну ветераны лётчик-испытатель 
90-жыллыкъ Николай Дмитрие-
вич Хромов жашагъан мекямны 
уллайгъан адамлары  тынгысыз 
болуп, участка уполномоченный 
къуллукъчуларына ол иги кесек-

Бабугентчи боксчу Тюменланы 
Бийберт Витязево посёлкада 
1996-1997 жыллада туугъанла-
ны араларында бардырылгъан 
VII халкъла аралы турнирде 
Къабарты-Малкъарны кёргюзт-
генди. 

Спортну халкъла аралы устасы 
Николай Павлюковну хурмети-
не жораланнган эришиулеге 
Германиядан, Ирландиядан, 
Америкадан эм дагъыда башха 

«СПАРТАК-НАЛЬЧИК»

Отуз беш миллион 
сомну урлагъандыла

КъМР-де Ич ишле министерствону 
пресс-службасындан билдиргенлери-
не кёре, «Спартак-Нальчик» футбол 
клубну алгъыннгы таматалары 35,5 
миллион сом ахчаны урлагъанлары 
бла байламлы уголовный иш ачыл-
гъанды. 

Ведомстводан билдиргенлерине 
кёре, аллай бир ахчаны ала клубха 
кёчген тёрт футболчуну сайлагъан ке-
зиуде агент жумушлагъа къоратханча 
кёргюзтюп алгъандыла. Келишимле 
тренерлени бла клубну спорт директо-
руну къатышыулары бла этилгендиле.

ТАППАСХАНЛАНЫ Аминат. 

Къабарты- Малкъарны алим-
лери къашха эчкини Къызыл 
китапха кийирир муратлыды-
ла. Республиканы къырал тау 
заповеднигини илму бёлю-
мюню таматасы Аккыланы 
Бузжигит билдиргеннге кёре, 
арт заманда жаныуарланы бу 
тюрлюсюню юсю бла тинтиу 
ишле жангыз да 2000 жылда 
бардырылгъандыла. 

-Табийгъатда ненча эчки бол-
гъанын киши тюз айталлыкъ 
тюйюлдю бюгюнлюкде. Аллай 
санауну киши да этмегенди. Бу-
сагъатда аланы тёлюсюн сакъ-
лау бла байламлы жумушланы 
бардырыргъа заман жетип 
турады. Мени сартын, Къызыл 
китапха окъуна кийирирге ке-
рекди. Бу жерледе ишлерин 
бардыргъан егерьлени оюмла-
рына кёре, жаныуарланы саны 
тёрт жюзден аслам тюйюлдю, 
- дейди Аккы улу. 

РАН-ны Къабарты-Малкъар-
да илму арасыны специалисти 
Алим Пхитиков билдиргеннге 
кёре, башында сагъынылгъан 
иш бла кюреширик биоло-
глагъа электронный приборла 
уллу себеплик боллукъдула. 
GPS навигаторну хайыры бла 
жаныуарланы къайсы жерледе 
болгъанларыны тюз тохташды-
рыр онг барды. 

Къашха эчкилеге Кавказда 
жаланда таулада 2-4 минг метр 
бийикликде тюберге боллукъ-

Терслиги толусунлай 
тохташдырылгъанды

Нальчик шахарны сюдю Х. Янукаев-

ни уголовный ишин тинтип бошагъан-

ды. Ол жолда жюрюуню жорукъларын 

бузгъаны эмда аны  хатасындан адам 

ёлгени ючюн жууапха тартылгъанды.

Сюд тохташдыргъаныча, Янукаев-

ни машинаны жюрютюрге эркинлик 

берген документи алгъадан да сыйы-

рылгъан эди. Алай анга да къарамай, 

ол былтыр июль айда «ВАЗ-21093» 

машинада руль артында Нальчикде  

бара болгъанды. Чернышевский-

Головко орамла бирге къошулгъан 

жерде, жорукълагъа бузукълукъ этип, 

светофорну къызыл жаннганына 

тохтамай, «Рено-Логан» машина бла 

къагъышханды. Ызы бла уа эки маши-

на да чартлап, «Мерседес-Бенц S-500» 

машинагъа тийгендиле.  

Аварияда «Рено-Логанны» водители 

эмда биргесине баргъан адам ауур 

жаралы болгъандыла. Водитель Ре-

спубликалы клиника больницада эсин 

жыймай ёлгенди. 

Сюд Янукаевни терслигин тохташ-

дыргъанды. Къырал терслеучю аны 

тёрт жыл тутмакъда тутаргъа эмда 

водитель праволарын энтта юч жылгъа 

сыйырыргъа кереклисин излеген эди 

да, сюд аны тюзге санагъанды.    

Бизни корр. 

Футболну миллет лигасыны 27-чи турунда Нальчикни «Спар-

тагы» Калининградда ол жерли «Балтика» бла тюбешгенди. 

Жарсыугъа, бу матчны бизни футболчуларыбыз 0:1 эсеп бла 

хорлатхандыла. Жангыз голну «Балтиканы» къоруулаучусу 

Константин Зимулька экинчи таймны 57-чи такъыйкъасында 

ургъанды. 

Андан сора спартакчыла, жетишим болдурабыз деп, не бек 

кюрешген эселе да, къонакъбайланы къабакъ эшиклерине 

топну кийиралмагъандыла. Оюн ол эсеп бла бошалгъанды.

Элбрус районну сабий эм жаш 

тёлю спорт школуну келечилери 

грек – рим тутушуудан жыйырма 

жыллары толмагъан юниорланы 

араларында бардырыллыкъ Рос-

сейни биринчилигине къатышы-

рыкъдыла. Ол эркинликни ала  

муну аллында Саранск шахарда 

бардырылгъан жаш тёлюню 

Калининграддан 
очкосуз къайтхандыла

Тюбешиуде бу футболчула ойнагъандыла: 

«Балтика»: Александр Колинько, Михаил Рытов, Констан-

тин Зимулька, Евгений Овсиенко, Максим Васильев, Дмитрий 

Сысуев, (Алексей Алексеев 83), Григорий Чиркин, Дмитрий 

Стоцкий (Виталий Запрудских 90+), Максим Скавыш (Вита-

лий Каленкович 61), Артур Зюзин, (Александр Минченков 73), 

Максим Вотинов.

«Спартак-Нальчик»: Николай Цыган, Сергей Костин, 

Залим Макоев, Георгий Джикия, Игорь Киреев, (Мухаммад 

Султанов 68) Гуджа Рухаиа, Алихан Шаваев, (Валерий Чуперка 

77) Артур Рябокобыленко, Дмитрий Зинович Руслан Болов, 

(Андрей Панюков 59),  Давид Сирадзе, (Амир Бажев 46).

Сары карточкаланы Артур Зюзин, Дмитрий Стоцкий,      

Дмитрий Сысуев алгъандыла. 

Турда бирси командала былай ойнагъанды-

ла: «Алания» - «Салют» Бл 0:0,  «СКА-Энергия» - «Енисей» 

2:2, «Уфа»  - «Арсенал» Т 3:4,  «Газовик» Ор - «Сибирь» 0:0, 

«Химик» Дз - «Мордовия» 0:1,  «Ангушт» - «Торпедо» М 0:2, 

«Шинник» - «Динамо» СПб 0:1.

Чемпионатны 27-чи турдан 
сора таблицасы

КОМАНДАЛА                                       О      Къ     ТБ      Х           Т            О 

1 Мордовия                                26     18       5      3    46–20     59
2 Алания                                     25     14       4      7    29–19     46
3 Арсенал Т                                26     14       4      8    43–32     46
4 Торпедо М                               26     13       6      7     28–15     45
5 Луч-Энергия                           25     11       8      6      27–11      41
6 Шинник                                   26     12      4      10     34–30     40
7 Уфа                                         25      11      7       7      32–29     40
8 СКА-Энергия                          26     10      8       8      27–25    38
9 Балтика                         25      9       8       8      24–23    35
10 Газовик Ор                            26      8      10      8      25–25    34
11 Спартак Нч                            25      8       9      8       22–25    33
12 Енисей                          26     8        8     10     27–35     32
13 Сибирь                                  26      8        7     11     22–32      31
14 Химик Дз                              26      8        6     12    19–37       30
15 Ротор                                     25      7        8    10      28–25     29
16 Салют Бл                         25      6        9    10     23–20      27
17 Динамо СПб                         26      6        7     3      21–36      25
18 Нефтехимик                         24     2        9     13     18–27       15
19 Ангушт                                     25     3        3     19         8–47       12

- Кружогубуз он жылдан бери 
ишлейди. Бери асламысында 
5-6-жыллыкъ къызчыкъланы 
алабыз. Алай дагъыда гимнасти-
кагъа бек итиннген уллуракъла 
келселе да, угъай демейбиз. Жа-
шырмай айтайым, таматаракъ 
сабийлеге гимнастиканы эбине, 
жорукъларына, керекли излем-
лерине тюшюнюрге, санларын, 
чархларын келишдирирге къый-
ыныракъ болады, - дейди Инна 
Анатольевна. - Гитчелени уа 
сюеклери алыкъа къатмагъаны 
себепли санлары кереклисича 
созуладыла. 

«Хар къызчыкъны да  «Хар къызчыкъны да  
хунерин айнытыргъа керекме»хунерин айнытыргъа керекме»

Фёдор Достоевский айтханлай: «Дунияны сакълар кюч – ари-
улукъду». Ол болум бла байламлы уа художестволу гимнасти-улукъду». Ол болум бла байламлы уа художестволу гимнасти-
каны  айырып айтырчады. Аны  бла  кюрешген  къызчыкъла уа каны  айырып айтырчады. Аны  бла  кюрешген  къызчыкъла уа 
субай да, чырай да боладыла. субай да, чырай да боладыла. 

Спортну бу тюрлюсю эм аламат,  эм къыйынладан бириди. Спортну бу тюрлюсю эм аламат,  эм къыйынладан бириди. 
Гимнастканы кюйюзге чыгъып, музыкагъа кёре тепсегенлерин Гимнастканы кюйюзге чыгъып, музыкагъа кёре тепсегенлерин 
унутмайыкъ. Аны бла кюрешгенни саны, жюрюшю да башха-унутмайыкъ. Аны бла кюрешгенни саны, жюрюшю да башха-
ладан айырмалыды, ким да сукъланып къарарча. Анда жети-ладан айырмалыды, ким да сукъланып къарарча. Анда жети-
шим болдурур ючюн, адамгъа уллу кюч, тёзюм, къажымай, ол шим болдурур ючюн, адамгъа уллу кюч, тёзюм, къажымай, ол 
ишден таймай, хар кюн сайын усталыгъын ёсдюре, жарау этер-ишден таймай, хар кюн сайын усталыгъын ёсдюре, жарау этер-
ге  керекди.  ге  керекди.  

Бери жюрюгенлени бу жолгъа 
тюшюндюрюр ючюн, ала бла 
ыйыкъгъа эки кере бир сагъатны 
ичинде жараула бардырадыла. 
7-жыллыкъла бла - юч, аладан 
таматаракъла бла - тёрт кере 
тюбешедиле, 12-13-жыллыкъла 
бла уа кюн сайын 4-5 сагъат 
кюреширге тюшеди. Алайсыз  
гимнастикада бир тюрлю же-
тишим болдурур амал жокъду. 
Быллай низамгъа тёзалмагъан 
бу спортда бийиклеге не хазна 
жетсин. Саулукъсуз сабийлеге 
да спорт тюз дарманча  керекди. 

10 жылны ичинде къызчыкъ-
ла кёп тюрлю жетишимле да 
болдургъандыла. Бюгюнлюкде 

дунияда художестволу гимна-
стика бек кючленнгенди. Бизни  
спортчуларыбыз ала бла тенг 
эриширча, республикада энчи  
база  болургъа  керекди. Болсада 
ала биринчи атламларын этген-
диле, тынч-тынч жетишимле 
болдура тебирегендиле.  Тренер 
юйретиу программаны башха 
спорт школладача жарашдырыр-
гъа кюрешеди. 

2011 жылда къызла Алина 
Кабаева къурагъан «Алина» 
деген турнирде биринчиле бол-
гъандыла. Бир жылдан а Яна 
Батыршина башчылыкъ этген 
халкъла аралы турнирде «Самое 
эмоциональное исполнение про-

граммы» деген номинацияда 
хорлагъандыла. Озгъан жыл 
Пятигорск шахарда ётген «Эо-
лова арфа» турнирде - 3-чю 
жерни, дагъыда «Золотая осень» 
атлыда уа 2-чи эм 3-чю жерлени 
алгъандыла.

Инна Анатольевнаны айтыууна 
кёре, анга сейирди бу спорт бла 
кюрешген, аллай бир хунерли 
сабий болгъанына къууаннганлай 
турады. Ол кюн сайын ашыгъып 
келеди ишине, энди уа не же-
тишимлери бла къууандырырла 
ала  деген акъыл бла.  

Дагъыда бу кружокну мурдо-
рунда «Солнышко» атлы спорт-
тепсеу коллектив къуралгъанды. 

Ол да сабийлени чемерликлерин 
ёсдюрюрге, кеслерин сахнада 
жюрютюрге, коллективде ишлей 
билирге юйретеди.

- Къысха айтханда, мен ишими 
баш магъанасын тюгел спортда 
бийик жетишимле бла байлап 
къоймайма.  Борчуму андан кенг 
кёреме. Къолума тюшген къыз-
чыкъланы хар бири бла да Аллах 
берген фахмусуна кёре  ишлерге 
кюрешеме. Кимин тюзюнлей 
спортха, кимин - сахнагъа, кими-
ни уа, санын, чархын тюз этип,  
жашаугъа кёллендиреме. Ол 
жолну тюзге санайма, - дегенди 
Инна Терентьева ушагъыбызны 
ахырында.

Эчкилени санларын кёбейтирге муратлыдыла

ду. Аланы уллулукълары 80 
сантиметрге, ауурлукълары уа 
30-50 килограммгъа жетеди. 

Эчкилени бу тюрлюлери  
къырдык къалын ёсген тала-
лада отларгъа бек сюедиле. 
Бирде ала, кюте келип, агъ-
ачны къыйырына чыгъып да 
къаладыла. Жайны заманын-
да ала ууакъ-ууакъ къауумла 
бла жюрюйдюле, къышда уа 
сюрюу бирге къошулады. Жа-
шагъан жерлери не заманда 
да къая бетледиле. Мында 

табийгъат болумладан, къар 
юзюлгенден, сууукъдан ёлген-
лери аслам кёп болады. Арт 
заманда эчкилени Элбрусда 
Шхелди тарында да эслей 
турадыла. 

«Приэльбрусье» миллет пар-
кны тамата инспектору Узе-
ланы Юсюп айтханнга кёре, 
эчкилени санларыны кёбейге-
нине чекни сакълагъан аскер 
да себеплик этгенди. 

КУРДАНЛАНЫ Сюлемен.

Пресс-конференция
БИДЖИЛАНЫ Хасанби, «Спартакны» 

баш тренери, шёндю команданы баш 
борчларындан бири, Футболну миллет 
лигасында къалыргъа болгъанын энчи 
чертгенди.  

- Тюбешиу бизге тынч болмагъанды, 
дегенди ол. - Калининградха бек къыйна-
лып, кече сагъат экиде жетгенбиз. Ол кюн 
окъуна майданнга чыгъаргъа тюшгенди. 
Жарсыугъа, битеу этген муратларыбыз-
гъа жеталмагъанбыз, эсеп биз сюйгенча 
болмагъанды. 

«Балтиканы» бек кючлю футболчулары 
барды, ала кертиси бла да аламат футбол 
кёргюзтгендиле. Шёндю финанс болуму-
буз тапды, къалгъан матчлагъа тынгылы 
хазырланыр муратдабыз.

«Балтиканы» баш тренери Евгений 
ПЕРЕВЕРТАЙЛО аланы команда хор-
ламгъа тийишли болгъанын чертгенди: 
«Майданда биз кючлюрек кёрюне эдик. 
Аны оюнну баргъаны да кёргюзтгенди. 

Къолубуздан келгенча чабыууллукъ этген-
лей тургъанбыз, аладан бири жетишим да 
келтиргенди.

Дагъыда ойнаргъа жангы футболчулары-
бызны ийгенибиз да аланы кёллендирген-
ди. Алай алыкъа команданы проблемала-
ры, ол санда финанс жаны бла да, кёпдю-
ле. Аны ючюн ол болгъан составыбызгъа 
ышанабыз», - дегенди ол. 

АЗРЕТЛАНЫ Хасан.

Футбол

Пелиуанланы ичинде  жунчумагъанды
къыралладан 170 боксчу къатыш-
хандыла. 

64 килограмм ауурлукъда Бий-
бертге 12 бек кючлю боксчу бла 
къарыуун сынаргъа тюшгенди. 
Финалгъа чыгъар ючюн, ол укра-
инлы, россейли эм азербайджан-
лы спортчуланы хорлагъанды. 
Биринчи жер ючюн а ол Гер-
манияны келечиси Владимир 
Фрюзоргер бла тюбешгенди. Бу 
жол да таулу жаш анга онг берме-

генди эм 3:0 эсеп бла къытханды. 
Андан сора Тюмен улун турнирни 
бек иги боксчусуна санагъан-
дыла эм апрельде Болгарияда 
ётерик дунияны биринчилигине 
путёвка бергендиле. 

Жаш тренер Тюменланы Ху-
сейде жарау этеди.

КЪУЖОНЛАНЫ Эльмира,
Черек районну администрация-

сыны пресс-службасы.

ГРЕК-РИМ ТУТУШУУ

Россейни биринчилигине хазырланадыла 
арасында эришиуледе ахшы кё-

рюмдюле болдургъанлары бла 

алгъандыла. 

 Алтмыш килограмм ауурлукъда 

Локияланы Жамболат - биринчи, 

Чеченланы Ёзюр а ючюнчю жер-

леге чыкъгъан эдиле. Москваны 

юниорларыны турниринде уа Ло-

кияланы Мурат бла Джаппуланы 

Джюнюс кюмюш майдаллагъа 

тийишли болгъандыла. Энди 

спортчула Новосибирскде март 

айны аягъында ётерик Россейни 

биринчилигине хазырланадыла.

Жашла тренерле Локияланы 

Юрийде бла Хапаланы Асланда 

жарау этедиле. 

ТЕМИРЛАНЫ Анатолий.

Полицияны харкюнлюк ишинден

Урушну ветеранын хатадан къутхаргъандыла
ден бери арбазгъа чыгъып кёр-
мейбиз, жукъ болуп къалмагъы 
эди дегендиле. Полициячыла 
аны алайлыгъын билгенлей, мы-
чымай ветеран жашагъан юйге 
келгендиле. Эшикни къагъып 
кюрешгендиле. Алай киши жууап 
къайтармагъанды. 

Ол заманда РФ-ни «Полиция-
ны юсюнден» закону, 15-чи ста-
тьясында айтылгъанча, фатарны 
эшиклерин къалай да ачып, 
къарт кишиге болушургъа керек 
эди. Азамат Жириков кёп къатлы 
юйню 3-чю этажыны балконуна 
ёрлеп, андан ветеран жашагъан 
фатаргъа форточка бла тюшген-
ди.  Анда уа  Николай  Хромовну, 
эси аууп, къуру жерде жатып тур-

гъанын кёргенди. Жашла  анга  
биринчи медицина болушлукъ  
этгендиле, андан сора  тийишли 
службагъа сёлешгендиле. Бю-
гюнлюкде ветеранны саулугъу 
игиге айланнганды. 

Алай бла полициячыла Уллу 
Ата журт урушну ветеранын 
ёлюмден къутхаргъандыла. Бу-
сагъатда Россейни МВД-сыны 
Нальчикде Управлениясыны 
оноучулары Исмел Мальбаховну 
бла Азамат Жириковну саугъа-
лауну юсюнден вопросха къарай 
турадыла.

Россейни МВД-сыны 
Нальчикде Управлениясыны 

пресс-службасы. 

Малкъар къырал драма театр кесини кезиулю 
оюнуна чакъырады. 22-чи мартда ол закий 
поэт Къулийланы Къайсынны юсюнден «Жашау 
- ёрлеудю» деген драманы кёргюзтюрюкдю. 

Аны автору Къулийланы Элизатды, оюнну 
режиссёр Атмырзаланы Магомет салгъанды. 

Мухадин Нагоевни иели театры 22-чи 
бла 27-чи мартда закий драматург Уильям 
Шекспирни «Король Лир» деген трагедиясыны 
премьерасына чакъырады. Аны режиссёр Теу-
важуков Солтан салгъанды. Баш рольнууа Олег 
Гусейнов ойнарыкъды. 

СЮД

ТЕАТРТЕАТР

Къайсынны сыфаты - сахнадаКъайсынны сыфаты - сахнада
Бу жолгъу спектакль Халкъыбызны жангырыу 
кюнюне аталады.

Ол 18 сагъат 30 минутда башланырыкъды.
Сорууу болгъанла  бу телефонла бла сёлеш-

синле: 47- 50- 40; 47- 54- 37
Хош келигиз!

«Лир патчахха» чакъырады«Лир патчахха» чакъырады
Спектакль, къабарты тилде бара тургъанлай, 

орус тилге да кёчюрюллюкдю. Оюн, хар заман-

дача, 18 сагъатда башланырыкъды.

Театргъа хакъсыз кирирге боллукъду.

Хош келигиз! 

Художестволу гимнастикаХудожестволу гимнастика

Къабарты-Малкъар Республиканы Парламентини депутатлары эм Парламентни Аппаратында къул-
лукъ этгенле КъМР-ни Парламентини Республика Советини экинчи чакъырылыууну депутаты, КъМР-ни 
Парламентини Председателинде жамауат советни члени  ШАЛАТОВ Анатолий Григорьевични ёлгени 
бла байламлы аны ахлуларына, жууукъларына, бушуу этип, къайгъы сёз бередиле.


